
Հովհաննես Այվազովսկու 200-ամյա տարելիցին նվիրված միջոցառումների շրջանակներում «Արարում» խորագրով ցուցահանդեսի և 

«Ծովանկարչության սահմանները» միջազգային գիտաժողովի 

      «Արարում» խորագրով ցուցահանդես

1. Կազմակերպության անվանում - «Հայաստանի ազգային պատկերասրահ» ՊՈԱԿ
2. Կազմակերպության գտնվելու վայր - ք. Երևան, Արամի 1
3. Ծրագիր - «Հովհաննես Այվազովսկի. Արարում» ցուցահանդես
3.1. Բովանդակություն - Աշխարհահռչակ ծովանկարիչ Հովհաննես Այվազովսկու ծննդյան 200-ամյա հոբելյանը նշանակալի իրադարձություն է մշակութային կյանքում։

Հայաստանի ազգային պատկերասրահը նկարչին նվիրված միջոցառումների շրջանակներում կազմակերպում է հոբելյանական ցուցահանդես, որը ներկայացնում է Այվազովսկու հայաստանյան ստեղծագործությունները։ Ցուցադրությունում ընդգրկված են ազգային պատկերասրահի գեղանկարչական ու գրաֆիկական աշխատանքները, Սբ Էջմիածնի Մայր տաճարի թանգարաններում պահվող աշխատանքներ, ինչպես նաև Վենետիկի Սբ Ղազար կղզու Մխիթարյան միաբանության հավաքածուից «Քաոս» աշխարհի արարումը» կտավը, որն առաջին անգամ է ցուցադրվելու Հայաստանում։ Ցուցահանդեսի հիմքում արարման գաղափարն է՝ ամենալայն իմաստով՝ որպես ստեղծագործական պրոցես և որպես աստվածաշնչյան թեմա, որին անդրադարձել է նկարիչն իր երկերում։  

3.2. Նպատակ - Հայաստանում մեծ շուքով նշել աշխարհահռչակ հայազգի վարպետի հոբելյանը՝ ևս մեկ անգամ աշխարհի ուշադրությունը հրավիրելով նրա բարձրաճաշակ արվեստին: 

Հայ և օտարերկրացի այցելուներին մեկտեղված ներկայացնել Հայաստանի թանգարանային հավաքածուներում գտնվող հայ մեծանուն ծովանկարիչ Հովհաննես Այվազովսկու ստեղծագործությունները: Ցուցահանդեսի 4 բաժիններում կներկայացվի Այվազովսկու ծովանկարչությունը տարբեր ժանրային դրսևորումներով՝ խաղաղ պատկերներից մինչև փոթորկուն տեսարաններ։
     3.3. Անցկացման վայր - «Հայաստանի ազգային պատկերասրահ» ՊՈԱԿ, 3-րդ հարկի

  8 ցուցասրահներ 

     3.4. Անցկացման ժամկետ - 14.09.2017-14.01.2018 

  3.5. Ակնկալվող արդյունքներ - Մայրաքաղաքի մշակութային կյանքի ակտիվացում, հայ հասարակության լայն խավերի և զբոսաշրջիկների ուղղորդում դեպի ազգային պատկերասրահ, իրազեկվածության ու մշակութային դաստիարակության մակարդակի բարձրացում, այցելությունների քանակի ավելացում:

    «Ծովանկարչության սահմանները» միջազգային գիտաժողով
1. Կազմակերպության անվանում - «Հայաստանի ազգային պատկերասրահ» ՊՈԱԿ
2. Կազմակերպության գտնվելու վայր - ք. Երևան, Արամի 1
3. Ծրագիր - «Ծովանկարչության սահմանները» միջազգային գիտաժողով
3.1. Բովանդակություն - Հայազգի աշխարհահռչակ ծովանկարիչ Հովհաննես Այվազովսկու ծննդյան 200-ամյա հոբելյանը նշանակալի իրադարձություն է մշակութային կյանքում։

   Հայաստանի ազգային պատկերասրահը նկարչին նվիրված միջոցառումների շրջանակներում կազմակերպում է միջազգային գիտաժողով Հովհաննես Այվազովսկու ծննդյան 200-ամյա հոբելյանի առթիվ, որին կմասնակցեն զեկուցողներ Հայաստանի Հանրապետությունից, Ռուսաստանի Դաշնությունից, Մեծ Բրիտանիայից և ԱՄՆ-ից:  

3.2. Նպատակ - Հայ և օտարերկրացի մասնագետներին համախմբել մեկ վայրում՝ Հայաստանի ազգային պատկերասրահի հարկի տակ,  կազմակերպել հեղինակի և ծովանկարչության հետ կապված կարծիքների փոխանակում ու քննարկումներ: Հայաստանի ազգային պատկերասրահը դարձնել հայ կերպարվեստի հետ կապված միջազգային գիտաժողովների ու քննարկումների հարթակ, ինչը կնպաստի միջթանգարանային կապերի ամրապնդմանը։
3.3. Անցկացման վայր - «Հայաստանի ազգային պատկերասրահ» ՊՈԱԿ, 3-րդ հարկի հայ հին և միջնադարյան արվեստի ցուցասրահներ 

3.4. Անցկացման ժամկետ - 15.09.2017-16.09.2017 

3.5. Ակնկալվող արդյունքներ-Մայրաքաղաքի մշակութային և գիտական կյանքի ակտիվացում: Հայաստանի ազգային պատկերասրահի գիտական կարգավիճակի բարձրացում: Հայ և օտարազգի մասնագետների հանդիպում, կապերի հաստատում և փորձի փոխանակում:
